
GODKJENNING AV PROTOKOLL FRÅ FORRIGE MØTE

Saka blir avgjort av:

Hovudutval for Livsløp

Vedlegg:

Ingen

Saksopplysningar:

Saka gjeld godkjenning av protokoll frå møtet i hovudutval for Livsløp 24. mai 2007.

Rådmannen si tilråding:

Protokoll frå møtet i hovudutval for Livsløp 24. mai 2007 vert godkjent.

Hemsedal kommune

Sakshandsaming


Saknr .:
37/07


Arkivsaksnr: 07/772



Arkivkode:


Saksbehandler: 
___________________________________________________________________________

Saksnummer
Utvalg
Møtedato


PS 36/07
Hovudutval for Livsløp
14.06.2007 

PS 37/07
Hovudutval for Livsløp
14.06.2007 

___________________________________________________________________________

MELDINGAR
Saka blir avgjort av:

Hovudutval for Livsløp

Vedlegg:

· Mellombels avtale mellom Hemsedal kommune – Ulsåk barnehage og Fossheim Hotell av 11.05.07

· Notat: Tertialrapport – Hemsedal kommune – 1. tertial 2007 – Pleie og omsorg. Datert 29.05.07

· Notat: Tertialrapport – Hemsedal kommune – 1. tertial 2007 – Helse. Datert 31.05.07

· Notat: Tertialrapport – Hemsedal kommune – 1. tertial 2007 – Sosial. Datert 31.05.07

Saksopplysningar:

Mellombels avtale mellom Hemsedal kommune – Ulsåk barnehage og Fossheim Hotell av 11.05.07

I møte 14.09.2006 sak 71/06 gjorde Hovudutval for Livsløp følgjande vedtak: ”Hemsedal kommune godkjenner midlertidig lokala for utebasen på Ulsåk oppvekstsenter, avdeling barnehage for 12 plassar for tidsrommet 15.08.06 – 31.06.07, under føresetnad av godkjent avtale med grunneigar. 

Avtalen inneheld oversikt i forhold til bruken av uteområdet. Likeeins barnehagens ansvarsområde og Fossheim Hotell sitt ansvar, bruk av aktivitetsområdet, økonomi samt evalueringstidspunkt.

Elles sjå vedlegg.

Rådmannen si tilråding:

Hovudutval for Livsløp har ingen merknader til meldingane.

Hemsedal kommune

Sakshandsaming


Saknr .:
38/07


Arkivsaksnr: 06/704



Arkivkode:
076 

Saksbehandler: Marit   Wøllo

___________________________________________________________________________

KULTURPRIS - NY VURDERING AV RETNINGSLINER

Saka blir avgjort av:

Hovudutval for livsløp

Vedlegg:

Retningsliner for tildeling av kulturpris for Hemsedal kommune

Dokument i saka:

Saksopplysningar:

Det vart i sak 30/07, handsaming av kandidatar til Hemsedal kommune sin kulturpris for 2007, gjort slikt vedtak:

”2. Hovudutval for livsløp ynskjer å få retningslinene for prisen opp til ny behandling.”
Retningslinene for tildeling av Hemsedal kommune sin kulturpris vart vedtekne i K-styresak 53/05. Det hadde tidlegare ikkje vore utarbeidd retningliner. 

Hemsedal kommune kan i dag tildele pris innafor dei tre kategoriane:

· Personar som har vist/ viser evne og vilje til å yte kulturinnsats ut over det vanlege.

· Bygning eller bygningsmiljø som i særleg grad tek vare på den lokale byggeskikken.

· Enkeltpersonar eller lag som har merka seg ut gjennom idrettsprestasjonar lokalt, nasjonalt eller internasjonalt.

Prisen er ein blome, eit diplom og eit kunstnerisk uttrykk av ein verdi inntil kr. 5 000 eller ei pengegåve på kr. 5 000.

I samband med lysing der innbyggjarane i Hemsedal kunne fremje kandidatar til kulturprisen for 2007, kom det framlegg om ei endring av kriteria for kulturprisen. Det vart føreslege å utvide kriteriane til også å gjelde drift av kulturlandskap. Argumentasjonen var at i ei landbruks- og turistbygd som Hemsedal er det særs viktig med ein medviten innsats for å ta vare på kulturlandsakapet. 

Forhold til overordna plan: 

Ikkje vurdert.

Miljøkonsekvensar:

Gjennom tildelinga av kulturprisen viser Hemsedal kommune at dei set pris på den innsatsen prisvinnarane gjer for lokalsamfunnet. Det viser seg at mange av prismottakarane baserer innsatsen på frivillig arbeid innafor ulike område. Hemsedal kommune er heilt avhengig av denne frivillige innsatsen for å ta vare på lokal tradisjon så vel som gode fritidsmiljø for born og unge.

Økonomiske konsekvensar:

Utgiftene med trykking av diplom, blomar og innkjøp av kunst vert dekka av kulturbudsjettet.

Vurdering:

Kulturprisen er eit verkemiddel kommunen har for å gje ei påskjønning til personar, lag eller organisajonar som gjennom kulturell aktivitet eller innsats har merka seg ut på ein særskild måte. 

Gjennom retningslinene har Hemsedal kommune sagt kva kriterium som skal oppfyllast for at det vert vedteke å dele ut ein kulturpris. 

Det konkrete forslaget om kulturpris for drift av kulturlandskapet inneber ei utviding av kriteriane. Spørsmålet ein må stille seg er kva kulturell aktivitet Hemsedal kommune ynskjer å setje søkelys på ved å la det kvalifiser til kulturpris. 

Retningslinene for kulturprisen slik dei er i dag har ei tredeling; allmenn kulturinnsats, kulturarv og idrett. Desse retningslinene tek opp i seg det utvida kulturomgrepet, som ikkje berre tek omsyn til det tradisjonelle synet på kulturinnsats. Ved å legg til eit fjerde kriterium vil ein naturleg nok utvide gruppa av aktuelle kandidatar. 

Bevaring av kulturlandsakp er eit tiltak det kan søkjast støtte til gjennom SMIL- midlane, særskilde miljøtiltak i landbruket. 

Denne støtteordninga gjeld alle som mottek produksjonstilskot og har som mål å ta vare på kulturlandskapet jf, Retningsliner for SMIL 5.2.1 § 4 ”Det kan løyvast tilskot til prosjekt som leier fram til planar for gjennomføring av konkrete tiltak som tek vare på natur- og kulturminneverdiane i kulturlandskapet…”

Pkt. 5.2.2.2 i dei same retningslinene omhandlar gamal kulturmark og seier at istandsetjing av gamal kulturmark og tilrettelegging for vedvarande skjøtsel ved rydding og gjerding i inn- og utmark kan kvalifisere til utløysing av midlar.

Skal skjøtsel og bevaring av kulturlandskapet kvalifisere til å kunne få utmerkinga kulturpris eller er det eit ansvar som høyrer innunder det vanlege ansvaret som grunneigarane har som forvaltarar?

I Hemsedal som mange stader er landskapet generelt utsett for attgroing. Naturen er alltid i endring, attgroing av kulturlandskapet er ein konsekvens av færre beitedyr og generell mindre bruk av naturen som hemmar at småskogen får overtaket. Det moderne landbruket med rasjonell drift og høge effektivitetskrav, set vedlikehald av kulturlandskapet i eit driftsmessig ugunstig lys. 

Hemsedal kommune har allereie mogelegheit for å dele ut kulturprisen til ein bygning eller eit bygningsmiljø som i særleg grad tek vare på den lokale byggeskikken. Ein bygning eller eit bygningsmiljø bør ein setje inn i ein større heilheit, ved ikkje berre å vurdere bygningane isolert. Det fysiske miljøet rundt ein bygning/ bygningsmiljø er i høgste grad med på å understreke den lokale tilknyinga. Ein kan difor føreslå at eit godt bevart kulturlandskap er ein føresetnad for å kunne vere kvalifisert til å motta byggeskikkspris.  Ulempen med forslaget om å knytte kulturlandskap til bygningsbevaring er at ein fjernar mogelegheita for å premiere vern av kulturlandskap som sjølvstendig kulturpriskandidat.

Ut frå den tidelgare skisseret tredelinga av kriteriane ser ein føre seg at drift av kulturlandskap kan vere eit kriterium innunder kategori 2. Hemsedal kommune sin kulturpris kan tildelast 

( ein bygning

( eit bygningsmiljø

som i særleg grad tek vare på den lokale byggeskikken.
Argumentasjonen er at både byggeskikk og kulturlandskap kan definerast som bevaring av kulturarven.

Administrasjonen meiner det er gode argument for at kulturprisen kan vere eit godt verkemiddel for å stimulere til drift og bevaring av kulturlandskapet og går difor inn for å innarbeide det i retningslinene.

Rådmannen si tilråding:

Endring av pkt. 2 i retningslinene for tildeling av kulturpris i Hemsedal kommune:

2. Hemsedal kommune sin kulturpris kan tildelast

( ein bygning

( eit bygningsmiljø som i særleg grad tek vare på den lokale byggeskikken eller

( særleg god bevaring og skjøtsel av kulturlandskap.

Hemsedal kommune

Sakshandsaming


Saknr .:
39/07


Arkivsaksnr: 07/429



Arkivkode:
003 

Saksbehandler: Harald Sundsøy

___________________________________________________________________________

Saksnummer
Utvalg
Møtedato


PS 39/07
Hovudutval for Livsløp
14.06.2007 

PS /
Kommunestyret
 

___________________________________________________________________________

MÅLBRUKSPLAN FOR HEMSEDAL KOMMUNE

Saka blir avgjort av:

Kommunestyret

Vedlegg:

Målbruksplan for Hemsedal kommune.

Dokument i saka:

1. Kommunestyresak 59/73

2. Kommunestyresak 200/77

3. Kommunestyresak 12/93

4. Kommunestyresak 85/94

5. Formannskapssak 25/02

Saksopplysningar:

I 1973, k-sak 59/73, vart det vedteke at tenestemålet i Hemsedal kommune skulle vere nynorsk.

I k-sak 200/77 gjorde kommunestyret vedtak om at ”dei kommunale kontor pliktar å syte for at tenestemålet som kommunestyret har gjort vedtak om vert nytta i all skriftutveksling mellom tenestegreinene og i skriv frå kommunen.” 

I 1993, k-sak 12/93, vart det vedteke at Hemsedal kommune skulle bli medlem i Landssamanslutninga av nynorskkommunar (LNK). LNK er ei samanslutning av kommunar og fylkeskommunar samt interkommunale tiltak. Føremålet til LNK er å fremje nynorsk språk og kultur i offentleg verksemd.

Kommunestyret gjorde i 1994, sak 85, følgjande vedtak: ”Kommunestyret vedtek at målforma i Hemsedal kommune vert nynorsk. Administrasjonen vert bedne om at det vert sett i gang opplæring i nynorsk.”

Dei nemnde politiske vedtaka gjev føringar for den administrative målforma i kommunen og 

er grunnlaget for saka og forslaget til målbruksplan som er vedlagt.

Rådmannen i Hemsedal kommune har i 2002 ført ei sak til Formannskapet, sak 25/02. Tilrådinga til Formannskapet den gong var at Hemsedal kommune skulle stille seg nøytral når det galdt målform. Formannskapet vedtok å utsetje saka.  

Forhold til overordna plan:

Ingen, men ei oppfølging av tidlegare kommunale vedtak. 

Økonomiske konsekvensar:

Det må påreknast utgifter i samband med kurs / rettleiing.

Vurdering:

Mange kommunar som har nynorsk som administrasjonsmål, har utarbeidd målbruksplanar. Planane er ulike, både i form og omfang.  Det vedlagte forslaget til målbruksplanen er ikkje omfangsrikt. Planen er ei stadfesting av dei nemnde politiske vedtaka og skal vere ei rettesnor for den administrative utføringa av språkforma i kommunen.  

Planen er meint å vere eit hjelpemiddel for korleis språket best kan nyttast som verktøy i det daglege arbeidet.  

I ein del skriftleg framstilling ser ein i dag ofte eksempel på slurv eller manglande språkkjensle/-kunnskap. Medan ein tidlegare fekk ei stadfesting av rett skrivemåte kvar gong ein las, er det no ofte grunnlag for forvirring: aviser, brev, reklame m.v. inneheld så mykje feil at ein skal vere svært sikker i språkføring om ein ikkje vert påverka i negativ retning.
Hemsedal er ikkje noko unnatak: frå alle nivå i kommuneadministrasjonen, skulen, næringslivet, lag og organisasjonar vert det sendt ut skriv – på nynorsk eller bokmål - med språkfeil. 

Språket ligg til grunn for all kommunikasjon, både internt i kommunen og i tilhøvet mellom kommunen og alle som på ein eller annan måte kjem i kontakt med han. Eit lett forståeleg språk gjer denne kommunikasjonen enklare. Samstundes syner det ein respekt både for mottakaren av skrivet, og saka som omtalast, at den som skriv prøver å uttrykke seg korrekt. 
Likeeins er målforma eit signal om kva avsendaren står for. 

I Hemsedal har ein vedteke at målforma i kommunen skal vere nynorsk av di ein har funne at den målforma høver best saman med dialekten og kulturen i dalen. Det syner at Hemsedal kommune verdset dei tradisjonane og det verdigrunnlaget som er bygd opp gjennom mange generasjonar.
I dag er bygda under sterk påverknad på grunn av auke i turismen og store endringar i folkesetnaden og næringslivet. Då er det viktig med ein målretta, medviten og levande kulturpolitikk som prøver å ta vare på det beste i det lokale verdi- og kulturgrunnlaget, samstundes som ein er open for nye impulsar. 

Språket er sjølve berebjelken i denne utviklinga. Å halde på det nynorske skriftspråket er eit middel i arbeidet med å gjere Hemsedal til ei god bygd å bu i, ei bygd tufta på levande tradisjonar – til beste for dei fastbuande og turistane.

Språket er ein reiskap som, på lik line med all annan reiskap, må takast vare på om han skal kunne brukast etter formålet. Det kan derfor vere nødvendig å halde kurs for nytilsette samt oppfriskingskurs for alle arbeidstakarane. I tillegg ville ein ha nytte av ein kommunal språkkonsulent. Med ei reflektert haldning til språket vil ein også skape ei samkjensle mellom dei tilsette og bygda. Ein felles vilje til å ta vare på bygdekulturen som noko sermerkt for Hemsedal, vil styrke arbeidsmiljøet og såleis medverke til at det blir attraktivt å søkje arbeid i Hemsedal. 
Målbruksplanen gir føring for at det skal vere nynorsk ordliste av nyare dato på alle kontor i kommunen.

Dei tilsette må søkje sakkunnig hjelp i målspørsmål. I kommuneadministrasjonen skal det vere ein person som skal stå til rådvelde som rådgjevar i slike spørsmål. 

Etatane skal gjere seg kjende med den nynorske terminologien på sine fagfelt. Spesielle fagord som ikkje ligg inne i den generelle ordlista skal leggjast inn, jf stavekontrollar i tekstbehandlingsprogram.

Det må takast sikte på

· å gje alle kommunetilsette tilbod om kurs og rettleiing i god offentleg målbruk. 

· å gje tilbod om tilpassa kurs minst ein gong i året.

· å gjere tilsette i skulen og barnehagane kjende med dei lokale tilhøva når det gjeld språkformer, dialektar og lokal kultur. 

Kommunen skal syte for at alle skjema, blankettar, kvitteringshefte og liknande som vert brukte i kommunen, er på nynorsk. 

Malar som ligg til bruk i IT-systemet bør så langt råd er tilpassast nynorsk.

Forslag til målbruksplan bør godkjennast med verknad frå og med 1.8.2007. 

Rådmannen si tilråding:

Målbruksplanen for Hemsedal kommune blir godkjent og gjeld frå og med 1.8.2007. 

Hemsedal kommune

Sakshandsaming


Saknr .:
40/07


Arkivsaksnr: 07/720



Arkivkode:
A03 

Saksbehandler: Harald Sundsøy

___________________________________________________________________________

Saksnummer
Utvalg
Møtedato

Hovudutval for Livsløp
14.06.2007 

___________________________________________________________________________

FULLTIDS SYSSELSETJING FOR DELTAKARAR PÅ INTRODUKSJONSPROGRAM

Saka blir avgjort av:

Hovudutval for Livsløp

Vedlegg:

Ingen.

Dokument i saka:

1. St.prp. nr. 67 2006-2007 (kommuneproposisjonen) pkt 4.3.1.

2. St prp. nr 69 2006-2007 Omprioriteringar på statsbudsjettet 2007 kap 651 post 61

3. Skriv frå Gol vaksenopplæring av 23.5.07

4. Eksisterande samarbeidsavtale med Gol vaksenopplæring. 

Saksopplysningar:

Introduksjonslova peikar på at innvandrarar som har fått opphald i Noreg på vilkår gitt i § 2, har rett og plikt til eit introduksjonsprogram. Introduksjonsprogrammet skal vere heilårleg og på full tid, jf § 4. 

Hemsedal kommune har saman med Nes og Flå kommunar ei samarbeidsavtale om vaksenopplæring. Avtalen er meint å fornyast frå 1.8.2007. 

Fram til i dag har Gol vaksenopplæring i samarbeid med Hemsedal kommune greidd å gjennomføre denne opplæringa, blant anna fordi at det har delteke elevar med utgangspunkt i den gamle finansieringsordninga. 

Det er innført ny finansieringsordning i norskopplæring for innvandrarar i 2005, den såkalla per capita ordninga. Den nye ordninga medfører dårlegare finansiering av tilbodet for små og mellomstore opplæringsstader. Dette inneber at norsktimetalet ved Gol vaksenopplæring må reduserast frå 1.8.2007. Dette vil medføre at Gol vaksenopplæring berre kan fylle 21 timar per veke med norskopplæring i ei eller annan form innanfor den ramma som no er gitt. 15 timar må fyllast med annan aktivitet som språkpraksis, sjølvstudie, fysisk aktivitet m.v. 

For å dekke opp dette, må det opprettast ei mellombels stilling som aktivitetsleiar fram til 31.12.2007. 
I St prop nr 67 2006-2207 (kommuneproposisjonen) pkt 4.3.1.  signaliserer regjeringa at skjønstilskotet til norskopplæring blir auka med 75 mill frå 20 mill til 95 mill for hausten 2007. 
I St prop nr 69 2006-2007 Omprioriteringar på statsbudsjettet 2007 kap 651 post 61. gjer regjeringa framlegg om at løyvinga til norskopplæring, som fylgje av ny finansiering, kan reduserast med 178, 2 mill.

Den reelle nedgangen for midlar til norskopplæring er 103 mill for resten av 2007. 

Gol vaksenopplæring har søkt om skjønsmidlar til formålet, men finn ikkje rett å kalkulere med slike midlar. 

Det er kome klare signal om at regjeringa vil revurdere den nye finansieringsordninga.

Per i dag har Hemsedal kommune fire deltakarar med vedtak om introduksjonsprogram og som skal delta skuleåret 2007-2008. Det blir rekna med at tre deltakarar er ferdige med to-årig introduksjonsprogram og ein person er blir vurdert med forlenga opplæringsvedtak.

I tillegg til Hemsedal er det Flå og Gol som truleg vil ha deltakarar på introduksjonsprogrammet.

Gol vaksenopplæring har foreslått at det blir oppretta ei 60% mellombels stilling som aktivitetsleiar frå 1.8.2007 til 31.12.2007. Stillinga skal ha ansvar for å sysselsetje deltakarane i introduksjonsprogram i dei tidene det ikkje er undervisning eller språkpraksis. 

Forhold til overordna plan:

Ingen.

Miljøkonsekvensar:

Ingen.

Økonomiske konsekvensar:

60% fagarbeidarstilling, mellombels frå 1.8.07 til 31.12.07, er kostnadsrekna til kr. 91.000.  

Ut dette grunnlaget vil refusjonen frå Hemsedal kommune til Gol vaksenopplæring hausthalvåret 2007 bli om lag kr. 30.000. Midlane blir dekka innanfor eigne budsjettrammer. 

Vurdering:

For å oppfylle føresetnadane i Introduksjonslova om fulltidsopplegg  er det nødvendig å finne alternative løysingar i og med redusert tilskotsordning frå staten. 

Det er rimeleg at Hemsedal kommune i denne situasjonen går inn for ei mellombels løysing med aktivitetsleiar hausten 2007. Ordninga vil bli vurdert i løpet av hausten 2007 og må sjåast i samanheng med ei eventuell revurdering av den nye finansiseringsordninga i norsk for framandsspråklege.

Rådmannen si tilråding:

1. Hemsedal kommune har ansvar for å gje deltakarar på Introduksjonsprogram full tids sysselsetjing, jf Introduksjonslova §4.  
2. I den grad timane med norskopplæring og språkpraksis ikkje gir full sysselsetjing for deltakarane i Introduksjonsprogram, stiller Hemsedal kommune seg positiv til å vere med å dekkje kostnader i forhold til ei 60 % mellombels stilling som aktivitetsleiar frå 1. august til 2007. Det er ein føresetnad at stillinga blir brukt til sysselsetjing av deltakarane i introduksjonsordninga når det ikkje er undervisning eller språkpraksis. 

3. Reglane for tilskot til norskopplæring er under vurdering. Vidareføring av stillinga som aktivitetsleiar vil bli vurdert når ein kjenner dei nye reglane for tilskot til norskopplæring.

4. Kostnadane i samband med aktivitetsleiarstillinga blir dekt innanfor budsjettrammene til Kultur-og Oppvekstetaten.

5. Administrasjonen forhandlar med Gol vaksenopplæring om kostnadsdeling for den mellombelse stillinga. 

Hemsedal kommune

Sakshandsaming


Saknr .:
41/07


Arkivsaksnr: 07/721



Arkivkode:
A02 

Saksbehandler: Harald Sundsøy

Saksnummer
Utvalg
Møtedato


PS 41/07
Hovudutval for Livsløp
14.06.2007 

___________________________________________________________________________

AVTALE OM KJØP AV TENESTER VED GOL VAKSENOPPLÆRING

Saka blir avgjort av:

Hovudutval for Livsløp

Vedlegg:

Forslag til revidert avtale om kjøp av tenester ved Gol vaksenopplæring.

Dokument i saka:

1. Gjeldande avtale.

Saksopplysningar:

Hemsedal kommune har gjennom fleire år hatt avtale med Gol vaksenopplæring om kjøp av tenester i forhold til norskundervisning med samfunnsfag for vaksne framandsspråklege. 

I møte mellom dei skulefaglege ansvarlege i Flå, Gol, Hol, Nes og Hemsedal kommunar er det ferdigdrøfta eit forslag til revidert avtale. På grunn av ny finansieringsordning frå staten kan ei slik avtale ikkje berre prolongerast slik praksis har vore før, men justerast i samsvar med den nye ordninga. 

Den enkelte kommune har ansvar for at dei framandsspråklege som har rett til norskundervisning med samfunnsfag, jf Introduksjonslova §§17 og 18, får det.

I hovudsak er følgjande nytt i avtalen:

Samarbeidande kommunar har ansvaret for å halde oversikt over personar som har rett til, rett og plikt til eller plikt til norskopplæring og melde frå til Gol vaksenopplæring slik at Gol vaksenopplæring kan ta kontakt og gjera nødvendige avtaler direkte med dei det gjeld.
Samarbeidande kommunar held seg oppdatert med personar som kjem inn i NIR registret (Norsk introduksjonsregister, jf  Introduksjonslova § 23) og informerer desse om rettar og plikter vedkomande norskopplæring. 

Samarbeidande kommunar gjer enkeltvedtak for sine elevar, også i høve til NIR-registeret, og søkjer sjølve om statstilskot i samsvar med ny ordning.
Gol Vaksenopplæring  rapporterer i NIR-registeret for alle deltakarar i vaksenopplæringa.  
Gol vaksenopplæring har ei grunnbemanning  på 3 stillingar knytt til framandspråk, med ei ramme på kr 1.600.000,- Beløpet fylgjer pris og kostnadsutviklinga. 70% av kostnaden skal delast etter folketal i kommunane, 30% av kostanden skal delast likt på kommunane. Samarbeidande kommunar betalar forskot til Gol Vaksenopplæring med forfall 1. januar. Fyrste gong er det 5/12 av samla beløp med forfall 1. august 2007.

Elevar som kjem inn under ny tilskotsordning, utløyser eit resultattilskot avhengig av om eleven består norskprøve 2 eller norskprøve 3. Gol vaksenopplæring søkjer om og får utbetalt resultattilskotet. Dette tilskotet inngår i oppgjersgrunnlaget. 

Avtalen mellom Samarbeidande kommunar og Gol kommune gjeld i tre år f.o.m. 01.08.07  

t.o.m. 31.07.10. (gammal finansieringsordning opphøyrer 1. september 2010) 

Innan utgangen av februar 2010 må kommunane ta stilling til om avtalen skal prolongerast.

Forhold til overordna plan:

Ingen.

Miljøkonsekvensar:

Ingen,

Økonomiske konsekvensar:

Gol vaksenopplæring har ei grunnbemanning  på 3 stillingar knytt til framandspråk, med ei ramme på kr 1.600.000,- Beløpet fylgjer pris og kostnadsutviklinga. 70% av kostnaden skal delast etter folketal i kommunane, 30% av kostanden skal delast likt på kommunane. Samarbeidande kommunar betalar forskot til Gol Vaksenopplæring med forfall 1. januar. Fyrste gong er det 5/12 av samla beløp med forfall 1. august 2007.

Grunnlag for utrekning av fast kostnad kommunane Flå, Nes, Hemsedal og Gol

1.1800000

x 30%

354 000

:4

88 500

pr kommune

Grunnlag for kostnad fordelt etter folketal. 11000 innbyggjarar

1.1800000

x 70%

826 000

: 11000 innb

75,09

pr innbyggjar

Etter innb

Fast kostn.

Sum kommune

Flå 

826 000

x1000

75 091

88 500

163 591

11 000

Nes

826 000

x3500

262 818

88 500

351 318

11 000

Gol

826 000

x4500

337 909

88 500

426 409

11 000

Hemsedal

826 000

x2000

150 182

88 500

238 682

11 000

826 000

354 000

1 180 000


For Hemsedal kommune utgjer denne grunnbemanninga ein årleg kostnad på om lag 

kr. 239.000. I tillegg kjem transportkostnader på om lag kr. 100.000. Det er søkt Fylkesmannen om skjønsmidlar til transportutgiftene.   

For dei deltakarane kommunen har i dag og som kom i 2006 får kommunen tilskot over ei 

5-årsperiode kr. 95.000 per deltakar. Dette utgjer årleg om lag kr. 50.000.

Utgiftene for 2007 blir dekt innanfor eigne budsjettrammer. 

Kostnadane for dei resterande åra må sjåast i samband med Budsjett 2008 og 

Økonomiplanen 2008-2011.

Vurdering:

Hemsedal kommune er avhengig av ein interkommunal avtale på grunn av talet på deltakarar. Kostnaden for kommunen vil bli monaleg større dersom Hemsedal sjølv organiserer undervisninga og kommunen ville i så fall heller ikkje kunne gi ei forsvarleg undervisning i samsvar med lov og forskrift. 

Rådmannen si tilråding:

Hemsedal kommune godkjenner avtalen med Gol vaksenopplæring og andre samarbeidande kommunar om kjøp av tenester i forhold til norskundervisning med samfunnsfag for vaksne framandsspråklege, f.o.m. 1.8.2007 t.o.m. 31.7.2010.  

Hemsedal kommune

Sakshandsaming


Saknr .:
42/07


Arkivsaksnr: 06/973



Arkivkode:
G10 

Saksbehandler: Borghild Moen

___________________________________________________________________________

___________________________________________________________________________

DEMENSPLAN

Saka blir avgjort av:

Kommunestyret 

Vedlegg:

Demensplan 2007 – 2009 for Hemsedal kommune.

Dokument i saka:

1. Mandat av 01.06.06 

2. Vedtak i hovudutval for livsløp, sak 76/06, arkivsaknr 06/973 

3. Stortingsmelding nr 25 (2005-2006), Mestring, muligheter og mening, kap 9.3

4. FOR-2003-06-27-792, Forskrift om kvalitet i pleie –og omsorgstjenestene for tjenesteyting etter lov av 19. november 1982 nr 66 om helsetjenesten i kommunene og etter lov av 13. desember 1991 nr 81 om sosiale tjenester m.v.(kvalitetsforskrifta)

Saksopplysningar:

Regjeringa har signaliset at dei ønskjer å styrke kompetansen og kvaliteten på omsorgstenestene, og dei vil styrke talet på årsverk i den kommunale omsorgsteneste med personell med relevant fagutdanning. Dei vil gje faglege tilrådingar om tverrfagleg kompetansebehov, og om organisering og utforming av tenestetilbodet i kommunane. 

Det er ein føresetnad at demensomsorga inngår som ein heilskapleg omsorgstenestetilbod i kommunen og ikkje blir utvikla til ein særomsorg. Dagtilbod som eit svært viktig tilbod for at personar med demens framleis kan kunne bu heime, og å gje pårørande avlasting. Vidare vil eit dagtilbod med tilrettelagt aktivitetar og sosialt samvær vere viktig for bebuarar i omsorgsbustader og sjukeheimar. jf Stortingsmelding nr 25 (2005-2006), Mestring, muligheter og mening, kap 9.3

Staten med Sosial - og helsedirektoratet har utarbeid rettleiar til forskrift om kvalitet i pleie og omsorgstenestene. Desse forskriftene er ei viktig rettesnor for tenestene som vert gjeve i alle kommunene innan pleie og omsorgstenesta.   Forskrifta gir føresegner i § 3 om oppgaver og innhald i tenestene:  

Kommunen skal etablere et system av prosedyrer som søker å sikre at: 

	-
	tjenesteapparatet og tjenesteyterne kontinuerlig tilstreber at den enkelte bruker får de tjenester vedkommende har behov for til rett tid, og i henhold til individuell plan når slik finnes 


	-
	det gis et helhetlig, samordnet og fleksibelt tjenestetilbud som ivaretar kontinuitet i tjenesten 


	-
	brukere av pleie- og omsorgstjenester, og eventuelt pårørende/verge/hjelpeverge, medvirker ved utforming eller endring av tjenestetilbudet. Den enkelte bruker gis medbestemmelse i forbindelse med den daglige utførelse av tjenestene. 


Med bakgrunn i føringar får staten og føresegner i kvalitetsforskrifta vart det den 01.06.06 utarbeidd følgjande mandat: 

Beskriv kva tilbod Hemsedal kommune skal gje demente som bur i bygda, både heimebuande, i trygdebustad og på sjukeheimen/Bygdaheimen.

Demensplanen vart lagt fram for politisk behandling iden 19.1006, saksnr. 76/06.  Hovudutval for Livsløp fatta følgjande vedtak: 

Saka blir sendt tilbake og Hovudutval for Livsløp ber administrasjonen om ei økonomisk vurdering i forhold til Dementplanen.

Anbefalingar i demensplanen:

Handlingsplanen peikar på utfordringar som Hemsedal kommune står over for no og i framtida. Den beskriv hovudtrekk i ein prosess som skal gjennomførast i løpet av ein fire års periode. 

Demensplanen kjem med følgjande anbefalingar:.

	
	
	

	Pkt 6.1
	Informasjon
	Uarbeide brosjyre som inneheld informasjon om sjukdommen, kommunens tilbod og pasientens rettar

	Pkt 6.2
	Behandling av søknader
	Opprette eit tverrfagleg team med regelmessige møtet

	Pkt 6.3
	Bemanning
	Arbeide for å ha ei tverfagleg personalgruppe i omsorgstenesta

	Pkt. 6.4
	Kompetanseheving
	Avsette midlar til opplæring av tilsette

Abonnere på tidskrifter

Innkjøp av aktuell litteratur

Opplæring i litteratursøk i databasar

	Pkt 6.5
	Organisering av demensomsorg
	Etablere ein koordinerande funksjon for demensomsorga i kommunen

Avsette midlar til demensutvikling og demensteam arbeid

Avsette sengeplass på Bygdaheimen til avlasting/ utredning og behandling

Oppretting av ei ny skjerma eining

Etablere tiltak for pårørande

	Pkt 6.6
	Frivillige organisasjonar
	Kartlegge kva dei ulike organisasjonane kan bidra med og kva for samarbeidsform de ønskjer

	Pkt 7
	Gjennomføring av planen
	Det vert laga ein framdriftsplan med omsyn for til kva for tiltak som skal prioriterast og kva for økonomiske rammer som skal til.


Forhold til overordna plan:

I kommuneplanen for Hemsedal kommune fram til år 2011 vart det i sak PS 57/99, stadfesta at dei langsiktige måla for tenestene innan pleie og omsorg skal vektleggje: 

”kommunen skal ha eit så godt tilbod på omsorgstenestene at innbyggjarane føler tryggleik når hjelpebehovet melder seg.” vidare er det vedteke at ” Tenestene skal tilpassast den einskilde sitt behov. ”

Som eit siste punkt under ” utfordringar for kommunen ” vert det stadfesta at kommunen skal 

”møte auka etterspurnad, oppretthalde tenestetilbodet….  

Miljøkonsekvensar:

Ein demensplan er eit arbeidsverktøy som sette i verk tiltak med tanke på å gje informasjon, gje rett og kvalitativt godt tenestetilbod og rett behandling til brukargruppa. Dette kan gje ein auka livskvalitet til brukaren og lette påkjenninga og omsorgsbyrden til pårørande. 

Økonomiske konsekvensar:

6.1 Informasjon: 

Utarbeiding av brosjyre og legge ut informasjon på internett. Ingen økonomiske konsekvensar.

6.2 Behandling av søknader:

Opprette tverrfaglig team med regelmessige møter. Små eller ingen økonomiske konsekvensar.

6.3 Bemanning.

Arbeide for å ha ei tverrfagleg personalgruppe i omsorgstenesta. Opprette ein 50 % ergoterapeut stilling som kan brukast i hele pleie og omsorgstenesta. Ein ergoterapeut skal saman med sjukepleier brukast til vurdering av behov/resursar til utgreiing av risikoforhold i heimen med meir. Ein ergoterapeut har spesialkompetanse på tiltak ved kognitivsvikt. I pleie- og omsorgsetaten vil det sannsynlegvis bli ledig stilling som 50 % aktivitør. Ved å slå i saman stillinga som aktivitør og ergoterapeut og få ein 100 % stilling vil dette betre sjansane for å få rekruttert ein person i stillinga. 

Kostnaden for ein 50 % stilling som ergoterapeut bil vere om lag kr 220 000 inkl. sosiale kostnader. Dersom ein tilsett ein ergoterapeut i aktivtørstillinga vil dette få ein økonomisk konsekvens med omlag kr 50 000. 

6.5 Kompetanseheving:

 Avsette midlar til opplæring av tilsette. Innkjøp av tidskrift og litteratur. Opplæring i litteratursøk i databasar. 

Utgifter til kompetanseheving og på kursutgifter er kostnadsrekna til kr 40 000. I tillegg kjem utgifter til reise og opphald, samt inndekning av vikar dersom det er naudsynt. Delar av utgiftene kan bli dekt av tildelte budsjettrammer. 

Utgifter til kompetanseheving vil vere høgast dei første åra. Seinare vil ein kunne overføre ein del kompetanse ved internopplæring. Det er også mogleg at ein kan få dekt delar av kompetansehevinga av statlege midlar.  

6.5 Organisering:

Etablere ein 20 % koordinerande funksjon og demensteam arbeid for demensomsorga i kommunen. Avsette midlar til demensutredning og demensteam arbeid. Avsette sengeplass på Bygdaheimen til avlastning/utredning og behandling. Oppretting av ein ny skjerma eining.

Etablere tiltak for pårørande.

Dersom ein får tillett ein ergoterapeut vil den kunne ta delar av den koordinerande funksjonen. Det er i dag tilstrekkeleg kapasitet i pleie- og omsorgsetaten til å personell som kan ta del i arbeidet til eit demensteam. 

Eigen plass til utgreiing, avlasting og korttidsopphald. Det er i dag kapasitet til å tilby den type opphald. Ein kan utnytte eksisterande plassar til ein eventuell ny skjerma eining. 

6.6 Frivillige organisasjonar:

Ingen økonomiske konsekvensar.

Vurdering:

Ein demensplan er eit viktig reiskap for å lage eit godt og tilrettelagt tilbod til brukaren. Den peikar på ei rekke utfordringar som kommunen vil stå ovanfor både no og i framtida. Vidare blir det foreslått i planen tiltak kommunen bør sette i verk for å kunne planlegge og legge til rette omsorga for personar med demens og deira pårørande. 

Demens er eit stort og omfattande felt både i geriatri, eldreomsorg og alderspsykiatri. Det er vesentleg å få stilt diagnose tidleg, både for planlegging og tilrettelegging av omsorga, men også for å identifisere eventuelle lidingar som kan betrast ved behandling. Dersom ein kan gå inn med rett tilbod til brukaren kan mange personar med demens framleis kunne bu heime. Vidare vil eit dagtilbod til med tilrettelagte aktivitetar og sosialt samvær vere viktig for personar som er heimebuande, bebuarar i omsorgsbustader og sjukeheimar.  

Ei styrking i kompetanse med vidareutdanning samt knytte til seg fagkompetanse innan kognitiv svikt vil gje ein kvalitativ betre teneste og ein auka livskvalitet til brukaren. Pårørande kan få råd og rettleiing for å takle kvardagen og letta omsorgsbyrda. Brukar med rett omsorgs- og behandlingstilbod vil kunne bli buande heim, noko som vil vere kostnadsparande for kommunen. Ein sjukeheimplass kostar i gjennomsnitt om lag kr  35000-400000 i månaden.

Det bør vere ei målsetting å kome i dialog med andre hallingdalskommunar om eit tettare samarbeid på fagområdet og eventuelt opprette eit felles ambulerande demensteam. Dette vil kunne betre kvaliteten på tenesta , styrke kompetansen ytlegare og vere kostnadspararane.

Rådmannen si tilråding:

1. Dementplan for Hemsedal kommune blir godkjent.

2.Pleie- og omsorgsetaten får ansvar for å gjennomføre dei tiltak som er anbefalt i planen.

	· 
	Uarbeide brosjyre som inneheld informasjon om sjukdommen, kommunens tilbod og pasientens rettar

	· 
	Opprette eit tverrfagleg team med regelmessige møtet

	· 
	Arbeide for å ha ei tverfagleg personalgruppe i omsorgstenesta

	· 
	Avsette midlar til opplæring av tilsette

Abonnere på tidskrifter

Innkjøp av aktuell litteratur

Opplæring i litteratursøk i databasar

	· 
	Etablere ein koordinerande funksjon for demensomsorga i kommunen

Avsette midlar til demensutvikling og demensteam arbeid

Avsette sengeplass på Bygdaheimen til avlasting/ utredning og behandling

Oppretting av ei ny skjerma eining

Etablere tiltak for pårørande

	· 
	Kartlegge kva dei ulike organisasjonane kan bidra med og kva for samarbeidsform de ønskjer

	· 
	Det vert laga ein framdriftsplan med omsyn for til kva for tiltak som skal prioriterast og kva for økonomiske rammer som skal til.


3. Oppretta ein 50 % stilling som ergoterapeut frå år 2008.

4 Auke budsjettrammene for pleie og omsorgsetaten med kr 300 000 som blir innarbeidd i økonomiplanen for perioden 2008 -2011.

Hemsedal kommune

Sakshandsaming

43/07


Arkivsaksnr: 06/1542

UTEPLASS - SANSEHAGE

Saka blir avgjort av:

kommunestyret

Vedlegg:

Ingen

Dokument i saka:

1. Samla sakframstilling i Hovudutval for livsløp 14.12.06 saknr 92/06, arkivsak 06/1542.  

2. Brev frå Hemsedal kommune om førebels pristilbod på anleggsarbeid –sansehage. 

3. Kart over sansehage. 

4. Søknad om prosjektmidlar – den kulturelle spaserstokken, 31.05.07, arkivsak 06/661

Saksopplysningar:

Pleie- og omsorgsetaten ønskjer å opparbeide uteareal ved Bygdaheimen til sansehage.  Det vart fremja sak i Hovudutval for livsløp den 14.12.06 saknr 92/06 med følgjande vedtak:

· Hovudutval for livsløp gjev si støtte til Pleie og omsorgsverksemdas arbeid med sansehage, for å betre kvardagen til bebuarane innan verksemda.

Pleie- og omsorgsetaten sendte den 18.04.07 ut ein førespurnad til 3 lokale entreprenørar om eit førebels pristilbod på følgjande anleggsarbeid i samband med opparbeiding av sansehage. Det vart bedt om pris på følgjande arbeid: 

· Opparbeide asfaltert stig/veg. 

· Opparbeiding av steinmur med rekkverk ved hellelagt uteplass

· Hellelagt uteplass

· Utviding av gangveg frå veranda kår og ned til uteareal med rekkverk.

· Mur rund opphøgde bed og sitteplassar.

· Utvide areal ved uteplass Trøim og sette opp store steinar, jf skisse.

Det er enno ikkje kome noko skriftleg tilbod.  

Det er 2 bankkonti som blir ført saman med legatrekneskapen ” Ymse gåvegjevarar Bygdaheimen. Totalt på desse konti står det pr 31.12.06 kr 131 027.

 I tillegg til sjølve anleggsarbeidet vil det bli årlege kostnader til vedlikehald av hagen, innkjøp av planter jord og anna utstyr. 

Det er søkt kultur og kirkedepartementet om prosjektmidlar – den kulturelle spaserstokken på kr 50 000 Ein ønskjer å nytte noko av midlane til innkjøp av reiskap og bruksgjenstandar. Dersom ein får tildelt prosjektmidlar, så er dette å rekne som ein eingangstilskott.

Forhold til overordna plan:

Hemsedal kommune har i ulike planer lagt vekt på kvaliteten i dei tenestene dei skal yte, og at tilbodet skal tilpassast den enkeltes sine behov(jamfør kommuneplan) 

Miljøkonsekvensar:

Eit triveligare utemiljø for alle dei gamle innan Pleie og omsorgsverksemda. Ein å betre livskvalitet og kvardag for alle dei gamle som bur her.

Økonomiske konsekvensar:

Sidan det ikkje er kome inn noko tilbod på anleggsarbeidet kan ein ikkje gje eksakte økonomiske konsekvensar for opparbeiding av utearealet til sansehage. Det er 2 bankkonti som blir ført saman med legatrekneskapen ” Ymse gåvegjevarar Bygdaheimen. Totalt på desse konti står det pr 31.12.06 kr 131 027.  Ein bør kunne bruke inntil kr 120 000 frå desse bankkonti til opparbeiding av sansehage.

 I tillegg til sjølve anleggsarbeidet vil det bli årlege kostnader til vedlikehald av hagen, innkjøp av planter jord og anna utstyr, samt vidare opparbeiding av sansehagen med kr 5000.  

Dersom kommunen får prosjektmidlar frå den kulturelle spaserstokken reknar ein med å nytte noko av midlane til innkjøp av reiskap og bruksgjenstandar som kan nyttast i samband med sansehage.

I den grad ein kan søkje midlar frå statleg hald og eller få bidrag frå næringslivet kan uttak frå av bankkonti og vedlikehaldskostnadene bli redusert. 

Dersom pristilbodet på opparbeiding av utearealet blir over kr 120 000 bør saka vurderast på nytt.

Vurdering:

Det å få ein sansehage i tilknyting til Bygdaheimen vil skape eit trivelegare utemiljø for alle bebuarane. Eit godt tilrettelagt uteområde er ikkje minst viktig for personar med kognitiv svikt og demens. 

Sidan kommunen har gåvemidlar som kan nyttast, vil kostnaden til opparbeiding av utearealet bli minimale. Det vil bli ein årleg kostnad til vedlikehald og vidare opparbeiding som vil vere liten i forhold til det den kan gje tilbake til brukarane i form av auka livskvalitet.  

Rådmannen si tilråding:

1. Pleie- og omsorgsetaten kan nytte inntil kr 120 000 av gåvekonti frå ymse gåvegjevarar Bygdaheimen til opparbeiding av uteplass/sansehage.

2. Det blir ei auke i budsjettrammene med kr 5000 pr år til vedlikehald av sansehage. Dette skal innarbeidast i økonomiplan for 2008-2011.

Hemsedal kommune

Sakshandsaming


Saknr .:
44/07


Arkivsaksnr: 07/638



Arkivkode:
F00 

Saksbehandler: Janne M.B . Kirkebøen

___________________________________________________________________________

PLAN FOR FUNKSJONSHEMMA 2007-2009

Saka blir avgjort av:

Kommunestyret

Vedlegg:

Plan for funksjonshemma 2007 - 2009

Dokument i saka:

Sak 16/06 Hovedutvalg for Livsløp: Bråtenjordet

Sak 41/06 Hovedutvalg for Livsløp: Oppretting av stilling som koordinator for funksjonshemma

Sak 13/07 Hovedutvalg for Livsløp: Tjenester for funksjonshemmede

Sosialtjenesteloven

Plan for funksjonshemma 2007-2009

Saksopplysningar:

Arbeid med denne planen tok til etter at Hovudutval for Livsløp hadde oppe sak den 15.02.07, sak 13/07, der det vart vedteke at det skulle kartleggast og utarbeidast ein plan for å utvikle tenester for funksjonshemma i Hemsedal. 

Det vart satt ned ei arbeidsgruppe med følgende medlemmer:

Representant fra Hovedutvalg fra Livsløp, Signe Lise Jordheim 

Brukerrepresentant, Nina Berntsson

Kultur og oppvekst, Astrid Nilstad

Pleie og omsorg, Henrik Thorset

Helse og sosial, Janne M.B. Kirkebøen

Sekretær, Marianne Raastad

Hemsedal har ikkje hatt nokon særskild plan for funksjonshemma brukarar før. Etter kvart har det blitt behov for å ha nokre rammar og konkrete mål å arbeide ut ifrå. 

Forhold til overordna plan:

Kommuneplanen sier blant annet i sine langsiktige overordna mål følgende:

Utvikling av gode kommunale tenester:

-alle brukere skal være sikra kvalitetsmessige gode tilbud

-gjere kommunen god å bu i og flytte til ved å oppretta brukartilbod og ha god kvalitet på desse.

Helse- og sosialtenester:

-funksjonshemma skal oppleve tryggleik, trivsel og kjensla av å utvikle seg sjølv.

Miljøkonsekvensar:

Ikkje vurdert

Økonomiske konsekvensar:

Sjå planforslaget

Vurdering:

Det er viktig å ha eit plandokument å arbeide ut ifrå, og det er meir motiverande i arbeidet mot eit felles mål. Ved å arbeide bevisst mot felles mål, vil også kvaliteten på tenestene bli betre.

Funksjonshemma brukarar er blant dei grupper i samfunnet som kan ha lett for å falle utfor systemet. Mange av dei er ikkje i stand til å tale si eiga sak, og er avhengig av at andre gjer det. Det er viktig at kommunen har eit system og ei teneste som ivaretek også desse brukarane sine behov.

Rådmannen si tilråding:

Plan for Funksjonshemma 2007 – 2009 vert godkjent. 

Hemsedal kommune

Sakshandsaming


Saknr .:
45/07


Arkivsaksnr: 07/753



Arkivkode:
G70 &30

Saksbehandler: Janne M.B . Kirkebøen

___________________________________________________________________________

Saksnummer
Utvalg
Møtedato


PS 45/07
Hovudutval for Livsløp
14.06.2007 

___________________________________________________________________________

PLAN FOR PSYKISK HELSEARBEID 2007-2010

RULLERING AV PLAN
Saka blir avgjort av:

Hovedutvalg for Livsløp

Vedlegg:

Plan for psykisk helsearbeid, Hemsedal kommune 2007-2010

Dokument i saka:

· Kommuneplanen for 1998-2010
· Rundskriv 06/2832 Opptrappingsplanen for psykisk helse.
· Psykiatriplane for Hemsedal kommune 2003-2006
Saksopplysningar:

I den fremlagte planen er det lagt vekt på å forholde seg til de nasjonale satsningsområdene sett i sammenheng med lokale utfordringer. 

Plangruppa, som har bestått av de ansatte innenfor tjenesten psykisk helsevern, kommunelege, samt helse og sosialsjef, har utført en planrevisjon i forhold til tjenester som er utført, øremerka statstilskudd og tjenester en ser vil vere til hjelp for brukere innenfor psykisk helsevern. 

For å få utbetalt øremerkede midler må plan for psykisk helsearbeid politisk godkjennes.

Forhold til overordna plan:

Psykiatriplan for 2003-2006

Økonomiske konsekvensar:

Staten gir øremerka psykiatrimidler ut 2008. Ved å motta dette forplikter kommunen seg til å videreføre det tjenestenivået som er bygd opp frem til da. 

Staten har også lagt føringar på at de øremerka midlene skal føre til en reell opptrapping av primærtjenestene som tilhører psykisk helsevern.

Fra 2009 vil psykiatrimidlene bli videreført gjennom rammetilskuddet.

Vurdering:

Tiltaka som blir satt i verk som ledd i gjennomføringa av opptrappingsplanen, må settast inn i et perspektiv som kan bidra til å øke forståelsen for psykiske lidelser og styrke mulighetene for integrering. Målet er å fremme uavhengighet, selvstendighet og evne til å mestre eget liv.

Minimum 20% av psykiatrimidlene skal brukes i forhold til barn og unge, og det foreligger føreinger på hvilke grupper som skal prioriteres. Det vurderes som at alle disse hensyn er ivaretatt i planforslaget som foreligger.

Sosial- og helsedepartementet understreker at kommunene har et sjølvstendig lovfesta ansvar for planlegging, utbygging, finansiering og drift av tiltak og generelle tjenester også for mennesker med psykiske lidelser. Opptrappingsplanen med statlige øremerkede midler endrer ikkje dette forholdet. Dei statlege tilskota skal komme i tillegg til kommunenes eigen innsats, ikkje erstatte desse (jmfr. Rundskriv I-4/99).

Rådmannen si tilråding:

1. Plan for psykisk helsearbeid for Hemsedal kommune 2007-2010 blir vedtatt.

2. Plan for psykisk helsearbeid må innarbeidast i kommunens økonomiplan for perioden 2008-2011.

Hemsedal kommune

Sakshandsaming


Saknr .:
46/07


Arkivsaksnr: 07/755



Arkivkode:
223 G70 

Saksbehandler: Janne M.B . Kirkebøen

___________________________________________________________________________

Saksnummer
Utvalg
Møtedato


PS 46/07
Hovudutval for Livsløp
14.06.2007 

___________________________________________________________________________

DISPOSISJON AV PSYKIATRIMIDLER 2007

Saka blir avgjort av:

Hoverdutvalg for Livsløp

Vedlegg:

Disponering av psykiatritilskuddet 2007

Dokument i saka:

Rundskriv 06/2832 Opptrappingsplanen for psykisk helse

Psykiatriplan for Hemsedal kommune

Saksopplysningar:

Plan for disponering av tilskuddet for 2007 må vedtas politisk før kommunen får utbetalt tilskuddet.

Disposisjonen er i tråd med forslag til Plan for psykisk helsearbeid 2007-2010.

Forhold til overordna plan:

Opptrappingsplanen for psykisk helse

Psykiatriplan for Hemseal kommune

Økonomiske konsekvensar:

Kommunen får øremerkede midler frå Staten til dette formålet til og med 2008. Frå 2009 blir disse midlene overført gjennom rammetilskuddet. Kommunen forplikter seg til å videreføre aktivitetsnivået også etter 2008..

Vurdering:

Disposisjonen er i tråd med forslag til Plan for psykisk helsearbeid 2007-2010, og administrasjonen vurderer det som riktig å vedta disposisjonen, slik at kommunen får utbetalt tilskudd for 2007.

Rådmannen si tilråding:

Disponering av psykiatrimidler 2007 vedtas.

_1242042551.xls
Ark1

		Samarbeidsavtale om norskopplæring. 2,3 stillingar 1,18 mill

		Grunnlag for utrekning av fast kostnad kommunane Flå, Nes, Hemsedal og Gol

		1.1800000		x 30%		354,000		:4		88,500		pr kommune

		Grunnlag for kostnad fordelt etter folketal. 11000 innbyggjarar

		1.1800000		x 70%		826,000		: 11000 innb		75.09		pr innbyggjar

								Etter innb		Fast kostn.		Sum kommune

		Flå		826,000		x1000		75,091		88,500		163,591

				11,000

		Nes		826,000		x3500		262,818		88,500		351,318

				11,000

		Gol		826,000		x4500		337,909		88,500		426,409

				11,000

		Hemsedal		826,000		x2000		150,182		88,500		238,682

				11,000

								826,000		354,000		1,180,000






